
				এই পাতাটির মুদ্রণ সংশোধন করা প্রয়োজন। 
Svvv জাহাজে এক মাস SD@ ዓ
এদেশীয়দিগের প্রতি ঘৃণা বৰ্ষণ করিতে লাগিলেন। আমি তখন কিছু জলিলাম না । পরে আহারান্তে উপরকার ডেকে তিনি যখন বেড়াইতেছেন। আমিও বেড়াইতেছি, তখন আমি তঁাহার নিকট গিয়া ভদ্র ভাবে বলিলাম, “আপনি টেবিলে যে সকল কথা বলিতেছিলেন, সে বিষয়ে আমি আপনার সহিত কথা কহিতে ইচ্ছা করি । আপনি ছয় মাস বৈ এদেশে আসেন নাই, বেশী দেখেন নাই ; যা শুনেছেন তার অনেক ঠিক নয়।” এই কথা শুনিয়াই মানুষটা মুখ ফিরাইয়া লইল, বলিল, “দরকার নেই, আমি কিছু শুনতে চাই না।” সেই দিন অবধি আমি তাহাকে ত্যাগ করিলাম, সে আমাকে ত্যাগ করিল। এক ষ্টীমারে এক ক্লাসে আছি, এক সঙ্গে খাই, তবু যেন কত দূরে আছি ; আলাপ পরিচয় সম্ভাষণ নাই।
দ্বিতীয় ঘটনাটি এই। জাহাজ যখন গিয়া ফ্রান্সের মার্সেলিস বন্দরে দাড়াইল, তখন আমরা স্থির করিলাম যে এক কার সহরটা দেখিতে যাইব । বড় বড় নৌকা আসিয়া জাহাজের মাল তুলিতেছে, আমি এক পাশে দাড়াইয়া আছি; অপেক্ষা করিতেছি, একটু ভিড় কমিলে নামিব। দেখিলাম, ফরাসী ভদ্রলোক দুই এক জন আসিতেছেন, তাহারা সেখান হইতে আরোহী হইবেন । তঁহাদের সঙ্গে তাহাদের বন্ধুরা তাহাদিগকে তুলিয়া দিতে আসিয়াছেন। এক জন ভদ্রলোক বন্ধুকে তুলিয়া দিয়া যাইবার সময় দেখিলেন আমি এক পাশে দাড়াইয়া আছি। নিকটে আসিয়া নমস্কার করিয়া বলিলেন, “আপনি বোধ হয়। ভারতবর্ষ হইতে আসিতেছেন ?”
अभि। ईं ।
প্রশ্ন। আপনাদের পথে ক্লেশ হয় নাই ত ?
আমি। না, আমরা বেশ আসিয়াছি।
তিনি আমাকে চুরুট দিতে চাহিলেন, আমি তামাক খাই না শুনিয়া

